
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐃᓚᖃᓕᕐᓂᖏᑦ ᓄᑖᓂᒃ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂᓐᓂᕐᒥᓄᑦ 
 
 
ᑎᑎᖃᐃᑦ ᐃᓚᒃᑲᓐᓂᖏᑦ 1:  ᐱᖁᑏᓪᓗ ᐱᔨᑦᑎᕋᐅᑏᓪᓗ ᒫᓐᓇᐅᔪᖅ ᐊᑐᐃᓐᓇᐅᑎᑕᐅᕙᓂᖏᑦ ᑖᒃᑯᓄᖓ 
ᐃᖃᓗᓕᕆᔨᕐᔪᐊᒃᑯᓐᓄᑦ ᑕᕆᐅᕐᒥᐅᑕᓕᕆᔨᒃᑯᓄᓪᓗ ᑲᓇᑕᒥ 
 
 

1. ᐃᖃᓗᓕᕆᓂᕐᒥᒃ ᐊᐅᓚᑦᑎᕙᖕᓂᖅ 
ᐊᐅᓚᑕᐅᕙᖕᓂᖏᓐᓄᑦ ᑮᓇᐅᔭᓕᐅᕈᑎᒃᓴᐃᑦ, ᐃᓅᖕᓄᑦ ᓂᕿᒃᓴᐃᑦ ᐃᓅᔾᔪᑎᒃᓴᐃᑦ ᐊᒻᒪᓗ 
ᑲᔾᔮᕆᓪᓗᒍ ᐃᖃᓗᒃᓯᐅᖅᐸᖕᓂᕐᒥᒃ ᐱᔾᔪᑎᖃᖅᑐᓂᒃ ᐅᑭᐅᖅᑕᖅᑐᒥ 
ᐊᐅᓚᑦᑎᔨᐅᖃᑎᒌᔭᖏᓐᓂᒃ ᐃᓚᖃᖅᓲᖑᓪᓗᑎᒃ. 
 

2. ᖃᐅᔨᓴᖅᑕᐅᕙᒃᑐᓂᒃ 
ᐊᒥᓱᒐᓴᖕᓂᒃ ᖃᐅᔨᓴᖅᑕᐅᑎᑦᑎᕙᒃᑐᑦ. ᖃᐅᔨᓴᖅᑕᐅᓯᒪᔪᑦ ᑐᖓᕕᐅᖃᑦᑕᕐᒪᑦ ᑕᒪᐃᓐᓄᑦᑎᐊᖅ 
ᐃᖃᓗᓕᕆᔨᕐᔪᐊᒃᑯᓐᓂ ᐱᓕᕆᐊᖑᕙᒃᑐᓂ.  
 

3. ᑲᓇᑕᒥᐅᓂ ᑕᕆᐅᕐᒥᒃ ᐃᒪᓕᕆᓂᖅ 
ᑕᕆᐅᕐᒥ ᐃᒪᒃᑯᑦ ᐃᖏᕐᕋᕕᐅᔪᓐᓇᖅᑐᑦ ᑕᒪᒃᑯᓄᖓᓗ ᐱᖁᑏᑦ ᐃᑲᔫᑕᐅᕙᒃᑐᑦ 
ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᐅᒥᐊᕐᑐᕐᕕᐅᖃᑦᑕᕈᓐᓇᕐᓂᖏᑦ ᑲᒪᒋᔭᐅᕙᒃᑐᑦ 
ᑖᒃᑯᓄᖓ. 
 

4. ᓴᐳᓐᓂᐊᕈᑎᑦ 
ᐅᔾᔨᖅᑐᑦᑎᐊᕐᓂᖅ ᒪᓕᒐᒃᓴᐃᓪᓗ ᒪᓕᒐᓪᓗᑐᕆᔭᐅᔪᓪᓗ ᒪᓕᒐᕐᔪᐊᕐᓂ ᑐᕌᖓᔪᑦ ᑕᕆᐅᕐᒥᒃ 
ᐊᕙᑎᓕᕆᓂᕐᒧᑦ ᒪᓕᒃᑕᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᑐᓴᐅᒪᖃᑦᑕᕆᐊᖃᕐᓂᖏᓐᓂ 
ᓄᓇᓕᖕᓂ.  
 
 

5. ᑕᕆᐅᕌᓗᖕᓂ ᐊᐅᓚᑦᑎᔨᐅᓂᖅ 
ᐱᕙᓪᓕᐊᑎᑦᑎᓂᖅ ᐊᑯᓂᐅᓂᐊᖅᑐᒧᑦ ᐊᑐᖅᑕᐅᔪᓐᓇᕐᓂᖏᑦ ᑕᕆᐅᕋᓗᐃᑦ ᐃᒪᐃᑦ. 
ᐃᓚᖃᕐᒥᔪᑦ ᑕᕆᐅᕐᒥ ᐃᒪᐃᑦ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓂᒃ.  
 

6. ᐃᒪᕐᒥᐅᑕᐃᓪᓗ ᐃᖃᓗᐃᓪᓗ ᓴᐳᓐᓂᐊᖅᑕᐅᕙᓂᖏᓐᓄᑦ 
ᐃᑲᔪᖅᓱᐃᓂᖅ ᑲᒪᑦᑎᐊᔪᓴᐃᓐᓇᒋᐊᖃᕐᓂᖅ ᐃᒪᕐᒥᐅᑕᓂᒃ ᐱᕙᓪᓕᐊᔪᖃᕐᓂᐊᖅᑎᓪᓗᒋᑦ 
ᐊᑐᖅᑕᐅᓗᑎᒃ ᐃᖃᓗᓕᕆᓂᕐᒧᑦ ᒪᓕᒐᐃᑦ. ᓲᕐᓗ ᐆᒃᑑᑎᒋᓗᒍ, ᐱᓕᕆᐊᖃᑦᑎᐊᕐᓂᖅ 
ᐊᖏᔫᑎᓂᒃ ᓴᓇᕕᖁᑎᖃᖅᐸᒃᑐᓂᒃ ᐅᔭᕋᖕᓂᐊᕐᕕᖕᓂᒡᓗ ᖃᐅᔨᒪᓂᖏᓐᓂᒃ 
ᒪᓕᒐᓪᓗᑐᕆᔭᐅᔪᓂᒃ ᐅᔾᔨᖅᑐᑦᑎᐊᖅᓱᑎᒃ ᒪᓕᒃᑕᐅᑦᑎᐊᕆᐊᖃᕐᓂᖏᓐᓂᒃ ᓄᓇᒥᐅᑕᓂᒃ 
ᐅᒫᖃᐃᕙᓪᓕᐊᓂᖏᓐᓂᒃ ᐊᓯᖏᓐᓂᒡᓗ ᐱᓕᕆᐊᖃᕐᓂᖏᓐᓂ.  
 

7. ᐃᒪᕐᒥᐅᑦ ᐆᒪᔪᐃᑦ ᐊᒥᓱᖏᓗᐊᓕᕐᓂᖏᑦ 
ᐃᓕᑕᕆᔭᐅᕙᖕᓂᖏᑦ ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᖃᓄᐃᓕᐅᕈᑕᐅᒋᐊᓕᕐᓗᑎᒃ 
ᐱᑕᖃᕈᓃᕈᑕᐅᒃᑲᓐᓂᖅᑕᐃᓕᒪᓂᕐᒧᑦ ᐊᒻᒪᓗ ᐊᒥᓱᕈᖅᓯᐊᕆᔭᐅᑎᓐᓇᓱᒃᓱᒋᑦ.  
 



8. ᐃᒪᕐᒥᐅᑕᐃᑦ ᐆᒪᔪᐃᑦ ᐃᖃᓗᐃᓪᓗᓐᓃᑦ ᐊᓯᒥᓂᒃ ᓇᔪᖅᑕᑐᖃᕆᕙᖏᑕᖏᓐᓄᐊᕋᖓᒥᒃ 
ᓄᖑᑎᕆᓕᖅᐸᒃᑐᑦ ᐊᓯᖏᓂᒃ ᐃᒪᕐᒥᐅᑕᓂᒃ 

ᐃᓕᑕᕆᔭᐅᕙᖕᓂᖏᑦ ᐅᓗᕆᐊᓇᕈᑕᐅᓕᕈᓐᓇᖅᑐᑦ ᓇᔪᖅᐸᒃᖏᑕᖏᓄᐊᖅᑕᐅᒑᖔᒥᒃ ᓄᑖᑦ 
ᐆᒪᔪᐃᑦ, ᐅᔾᔨᖅᑐᑦᑎᐊᕐᓂᕐᒧᑦ ᐱᑕᖃᓕᖅᑎᑕᐅᑦᑕᐃᓕᒪᔭᕆᐊᖃᕐᓂᖏᑦ 
ᓇᔪᖅᐸᒃᑕᑐᖃᕆᖏᑕᖏᓂ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᖏᓐᓂᒃ 
ᓄᖑᑎᕆᕙᓪᓕᐊᓪᓕᖃᑦᑕᖅᑐᓂᒃ ᐆᒪᔪᐃᑦ ᐱᑕᖃᐃᓇᓚᐅᖅᑐᑦ 
 

9. ᒥᑭᔫᑎᓄᑦ ᐅᒥᐊᕐᓄᑦ ᑐᓚᒃᑕᕐᕖᑦ 
ᑐᓚᒃᑕᕐᕖᑦ ᐊᐅᓚᑕᐅᓂᖏᑦ ᐃᑲᔫᕐᓂᕐᒧᑦ ᑮᓇᐅᔭᓕᐅᕈᑎᒃᓴᓄᑦ ᐃᖃᓗᒃᓯᐅᖅᑎᓂᒃ 
ᐃᒪᕐᒥᐅᑕᖅᓯᐅᖅᑐᓂᒡᓗ, ᐊᓯᖏᓐᓂᒡᓗ ᐊᑐᖅᑕᐅᔪᓐᓇᕐᓂᖏᓐᓂᒃ ᐅᒥᐊᖅᑐᖅᐸᒃᑐᓄᑦ, ᓲᕐᓗ 
ᑕᐅᕙᓂ ᓄᓇᖓᓐᓂ ᐸᓐᓂᑑᕐᒥ.  

 
 
 


